
-----------------------------------------------------------------------------------------------------------------

Հայաստանի Հանրապետության քաղաքացիական օրենսգրքի 63-րդ և 64-րդ հոդվածների և <<Պետական ոչ առևտրային կազմակերպությունների մասին>> Հայաստանի Հանրապետության օրենքի 13-րդ հոդվածի 2-րդ մասի <<զ>> կետի պահանջներին համապատասխան` Հայաստանի Հանրապետության կառավարությունը որոշում է. 

1. «Գյումրու N 33 ավագ դպրոց» պետական ոչ առևտրային կազմակերպությունը միացման ձևով վերակազմակերպել` միացնելով «ՀՊՏՀ Գյումրու մասնաճյուղի հենակետային վարժարան» պետական ոչ առևտրային կազմակերպությանը: 

2.  Սահմանել, որ` 


1) «Գյումրու N 33 ավագ դպրոց»  պետական ոչ առևտրային կազմակերպության  իրավահաջորդը «ՀՊՏՀ Գյումրու մասնաճյուղի հենակետային վարժարան» պետական ոչ առևտրային կազմակերպությունն է,

2) «Գյումրու N 33 ավագ դպրոց»  պետական ոչ առևտրային կազմակերպության  վերակազմակերպման հետ կապված ծախսերն իրականացվում են «ՀՊՏՀ Գյումրու մասնաճյուղի հենակետային վարժարան» պետական ոչ առևտրային կազմակերպության միջոցների հաշվին:

3. Հայաստանի Հանրապետության կրթության և գիտության նախարարին ` սույն որոշումն ուժի մեջ մտնելուց հետո երկամսյա  ժամկետում ապահովել`
1) գույքի հանձնման-ընդունման  աշխատանքների կատարումը, միացման պայմանագրի և փոխանցման  ակտի հաստատումը,
2)  «Գյումրու N 33 ավագ դպրոց»  պետական ոչ առևտրային կազմակերպության գործունեության դադարման պետական գրանցումը,
3)  «ՀՊՏՀ Գյումրու մասնաճյուղի հենակետային վարժարան» պետական ոչ առևտրային կազմակերպության կանոնադրության մեջ համապատասխան  փոփոխությունների կատարումը և պետական գրանցումը: 
ՀՀ կրթության և գիտության նախարար Արմեն Աշոտյան

Տ Ե Ղ Ե Կ Ա Ն Ք   Հ Ի Մ Ն Ա Վ Ո Ր Ո Ւ Մ
 Անհրաժեշտությունը
ՀՀ  կառավարության որոշման նախագծի ընդունման անհրաժեշտությունը  պայմանավորված է Հայաստանի Հանրապետության կրթության և գիտության նախարարության ենթակայության  «Գյումրու N33 ավագ  դպրոց» պետական ոչ առևտրային կազմակերպությունում աշակերտների  թվի նվազելու    հանգամանքով:
Ընթացիկ իրավիճակը և խնդիրները 

«Գյումրու N33 ավագ դպրոց» պետական ոչ առևտրային կազմակերպությունում 2013-2014 ուստարում աշակերտների թիվը կազմել է   102 աշակերտ, որից   67 հիմնական և  33 ավագ դասարաններում՝ նրանցից  12 – րդ դասարանում՝ 7  սովորող:

Կարգավորման նպատակը
«Գյումրու N33 ավագ դպրոց» պետական ոչ առևտրային կազմակերպությունում սովորողների բնականոն ուսումնական գործընթացը կազմակերպելու նպատակով

առաջարկվում է Հայաստանի Հանրապետության կրթության և գիտության նախարարության ենթակայության «Գյումրու N33 ավագ դպրոց» պետական ոչ առևտրային կազմակերպությունը միացման ձևով վերակազմակերպել,  այն միացնելով Հայաստանի Հանրապետության կրթության և գիտության նախարարության ենթակայության «ՀՊՏՀ Գյումրու մասնաճյուղի հենակետային վարժարան» պետական ոչ առևտրային կազմակերպությանը,  որը հետագայում աշակերտական համակազմ ձևավորվելու արդյունքում անխափան կիրականացնի տվյալ տարածքի  աշակերտների բնականոն ուսումնական գործընթացը:                                                                                            

Նախագծի մշակման գործընթացում   ներգրավված  ինստիտուտները և անձինք
Նախագիծը մշակվել է ՀՀ կրթության և գիտության նախարարության կողմից:

Ակնկալվող արդյունքը
Հանրության բարձրորակ կրթության ապահովման համար ստեղծել պայմաններ, կրթական ուսումնական հաստատությունները համալրել գիտական ուղղվածություն ունեցող մանկավարժական ներուժով:
Արմեն Աշոտյան
ՏԵՂԵԿԱՆՔ
ՀՀ կառավարության որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին

 
ՀՀ կառավարության «Հայաստանի Հանրապետության կրթության և գիտության նախարարության «Գյումրու N 33 ավագ դպրոց» պետական ոչ առևտրային կազմակերպությունը վերակազմակերպելու մասին» որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:

ՏԵՂԵԿԱՆՔ
ՀՀ կառավարության որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին

        ՀՀ  կառավարության «Հայաստանի Հանրապետության կրթության և գիտության նախարարության «Գյումրու N 33 ավագ դպրոց» պետական ոչ առևտրային կազմակերպությունը վերակազմակերպելու մասին» որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:

Տ Ե Ղ Ե Կ Ա Ն Ք
ՀՀ կառավարության որոշման նախագծի  վերաբերյալ    դիտողությունների և առաջարկությունների մասին
	N/N
	Գերատեսչությունների 

անվանումը
	     Առաջարկություններ և դիտողություններ  
	Նշումներ կատարման վերաբերյալ

	1
	ՀՀ արդարադատու

թյան նախարարու

թյուն
	Առաջարկում  է 

1.Հիմք ընդունելով «Իրավական  ակտերի մասին»  ՀՀ օրենքի 2-րդ հոդվածի 5-րդ մասի պահանջները որոշման նախագծի վերնագրում «Ն» տառը փոխարինել «Ա» տառով:
2. «Իրավական  ակտերի մասին»  ՀՀ օրենքի 60-րդ հոդվածի 1-ին մասի պահանջները հանել վերջին կետը:

3. «Իրավական  ակտերի մասին»  ՀՀ օրենքի 41-րդ հոդվածի 3-րդ մասի պահանջները վերանայել որոշման նախագծի կետերի համարակալումը վերանայել:
	1.Ընդունված է

2.Ընդունված է

3.Ընդունված է



	2
	ՀՀ տարածքային կառավարման նախարարություն
	Առաջարկություն և դիտողություն չունի
	

	 3
	ՀՀ ֆինանսների նախարարություն
	  Առաջարկություն և դիտողություն չունի
	

	4
	ՀՀ կառավարությանն առընթեր պետական գույքի  կառավարման վարչություն
	 Առաջարկություն և դիտողություն չունի
	

	5 
	ՀՀ կառավարությանն առընթեր անշարժ գույքի կադաստրի պետական կոմիտե
	 Առաջարկություն և դիտողություն չունի
	
























































































































































